
Annotatsiya. Ushbu maqolada mustaqillik yillarida O‘zbekistonda diniy bag‘rikenglik, milliy o‘zlikni anglash va
ularning jamiyatdagi munosabatlarining yangilanishi masalalari tahlil gilingan. Diniy ekstremizm, missionerlik va
terrorizm g‘oyalarining zararli ogibatlari hamda dunyoviy davlat sharoitida diniy meros va qadriyatlarga hurmat
bilan munosabatda bo‘lishning ahamiyati yoritilgan. Shuningdek, turli diniy konfessiyalarning faoliyati, ularning
ma'rifat va diniy bag‘rikenglik tamoyillariga muvofiqligi, mamlakatda jamiyatning ma'naviy yangilanishi va
modernizatsiyalashuv jarayonlari alohida e’tibor bilan ko‘rib chigilgan. Maqolada jamiyatni ma’naviy yangilash
jarayonida diniy qadriyat va an’analardan foydalanish hamda dinning O‘zbekistonda ma’naviy hayotdagi o‘rni

Bugungi globallashgan zamonda O‘zbekistonda demokratik jamiyat qurishda
demokratik tamoyillarga asoslanish bilan birga diniy bag‘rikenglik va milliy o‘zlikni anglash
uchun zarur bo‘lgan shart-sharoitlar ham hisobga olinmoqda. Bu muammo, aynigsa kop
millatli, ko‘p konfessiyali bo‘lgan mamlakatda o‘ziga xos yondashuvni taqozo etadi. Bizga
ma’lumki, “bag‘rikenglik” tushunchasi “mutaassiblikka” zid bo‘lib, turli insonlarning ma’naviy

dunyosi orgali demokratik ong, tafakkur va qarashlarni e’tirof etish holatining ifodasidir.
Mutaassiblik esa, aksincha, demokratik qadriyatlarni, ong va tafakkurni gabul qila
olmaydi[1;114-b.].

Insoniyat jamiyati evolyutsiyasining barcha bosqichlarida bag'rikenglik katta
ahamiyatga ega ijtimoiy hodisa bo‘lib keladi. Zamonaviy voqelik ham bag‘rikenglik, xalqaro,
konfessiyalararo va madaniyatlararo alogalarning pozitiv rivojlanishini ta’'minlashning asosiy
shartlaridan biri ekanini ko‘rsatmoqda. Shu ma’noda, bag'rikenglik bilan bogliq masalalarni
falsafiy tadqiq etish muhim ilmiy va amaliy ahamiyat kasb etadi. Zero, “Bag‘rikenglik tamoyillari
deklaratsiyasi”da qayd etilganidek: “Bag‘rikenglik bo‘lmasa tinchlik bo‘lmaydi, tinchliksiz esa
taraqqiyot va demokratiya bo‘lmaydi”[2;214-b.]. Bu fikrlarning to‘g'riligini BMT Bosh
Assambleyasining yalpi sessiyasida “Ma’rifat va diniy bag'rikenglik” deb nomlangan maxsus
rezolyutsiyasining qabul qilinganligi tasdiglaydi.

Diniy bag'rikenglik eng avvalo u ijtimoiy barqarorlik va turli din vakillarining o‘zaro
hamjihatlikda hayot kechirishlarining muhim shartidir. Diniy bag‘rikenglik his tuyg‘ulari bilan
yo‘g'rilgan g'oyalar esa BMT Bosh Assambleyasining yalpi sessiyasida gabul gilingan “Ma’rifat
va diniy bag'rikenglik” deb nomlangan maxsus rezolyutsiyasida ilgari surilgan dinlararo
hurmat-ehtirom, ishonch, xalqaro hamkorlik hamda hamjihatlik, mamlakatlararo tinchlik-
totuvlik rishtalarini mustahkamlashga va dunyo hamjamiyatining barqaror taraqqiyotiga
xizmat qiladi.

O‘zbekiston hududida qadim zamonlardanoq dinning qadimgi shakllari: animizm,
totemizm, fetishizm, shomonlik, islom dini va undan oldin zardushtiylik, buddizm, yahudiylik,
nasroniylik kabi murakkab ideologik tizimga ega bo‘lgan dinlar va turli dinlarga e’tiqod qiluvchi
xalglar o‘zaro tinch-totuv faoliyat ko‘rsatganlar. Yurtimizga islom dini kirib kelgandan so‘ng
ham O‘zbekiston diniy bag‘rikenglik namunasi sifatida xilma-xil dinlar, madaniyatlar tutashgan
tinch-totuv yashagan markaz bo‘lib qolaverdi[1;114-115-b.]. Shu bois, Ozbekiston hududida
diniy munosabatlar asosida biror marta ham nizo chigmagan. Bunday holatni O‘zbekistondagi
islom, buddizm, xristianlik, yahudiylik va boshqa dinlar munosabatlari misolida ham ko‘rish
mumkin. Zardushtiylar, musulmonlar, buddaviylar, xristianlar, yahudiylar va boshqa din
vakillarining O‘zbekiston zaminida birgalikda hamnafas bo‘lib yashashi diniy-ma’naviy
totuvlikning nodir timsoli va barcha din vakillariga nisbatan bag'rikenglikning eng yaxshi
namunasi desak to‘g‘ri bo‘ladi.

Bugun O‘zbekiston diniy bag'rikenglik va dinlararo murosa borasida nafagat MDH
davlatlariga, balki butun dunyoga namuna bo‘lmoqda. Masalan, 1990 yilda respublikamizda
119 ta diniy tashkilot, (89 ta islomiy va noislomiy) mavjud bo‘lgan bo‘lsa, 1991-yilda 179 taga
(146 islomiy va 33 noislomiy) yetdi, 2007-yilning yanvariga kelib esa, ularning soni 2227 tani
(2046 ta islomiy, 181 ta noislomiy) tashkil etdi[3;10-b.]. O’zbekistonda islom ma’rifati va diniy
bag'rikenglikni tobora hayotga kengroq joriy qilishga alohida e’tibor berilmoqda. O‘zbekiston
Respublikasi Prezidentining “Diniy-ma’rifiy soha faoliyatini tubdan takomillashtirish chora-
tadbirlari to‘grisida”gi Farmonida “jamiyatda bag'rikenglik, o‘zaro hurmat, mehr-oqibat,
tinchlik va totuvlikni, ijtimoiy-ma’naviy muhit barqarorligini ta’'minlashda diniy-ma’rifiy soha
vakillarining daxldorlik hissi va ishtirokini yanada oshirish”[4], diniy-ma'rifiy soha faoliyatini
tubdan takomillashtirishning ustuvor yo‘nalishlaridan biri etib belgilanganligi ham bejiz emas.

Yurtimizda diniy bag‘rikenglik g‘oyasini targ‘ib qilishda Imom Moturidiyning xizmati
kattadir. “Imom Abu Mansur Moturidiy ...diniy e’tiqod borasida ashaddiylik va toqatsizlikni rad

etadi, mo‘btadillik va bag‘rikenglikni yoqglab chiqib, bu muhim tamoyilni jamiyat hayotining
mezoniga aylantirishga intiladi. ..Bu mo‘btabar siymo o‘zining “Kitobut-tavhid”, “Kitobut-
ta'vilot” kabi olmas asarlarida xalgqimizga mansub bag'rikenglik, olijanoblik va
taraqqiyparvarlik kabi ulug’ fazilatlarni yorqin namoyon etgani bilan ham bizga ayniqgsa
qadrlidir. Shu bois Moturidiya maktabida taelim olgan turli millat vakillari bo‘lmish olimlar,
hazrat Moturidiyning minglab izdoshlari, ma’naviy shogirdlari uning tablimoti va merosini
dunyoning ko‘p-ko‘p mamlakatlarida targ‘ib-u tashviq etib, yanada rivojlantirdilar”[5;227-228-
b.]. Va bunday bag‘rikenglik o‘sha davrlarda turfa oqimlar vakillari bo‘lgan turli guruhlarning
o‘zaro birligini ta’'minlashda muhim rols o‘ynadi. Islom tinchlik va bag‘rikenglik dini sifatida
diniy ta’limotlarning barchasida o‘zga din vakillariga nisbatan ehtiromli munosabat targ‘ib
giladi. Qur'onning “Baqara” surasi 122 oyatida: “Ey, Isroil avlodi, sizlarga in'om etgan
ne’'matimni va sizlarni(butun) olamlar uzra afzal gilganimni eslangiz!” [6;19-b.]. Qur’onning
ushbu oyatida barcha o‘zga millat va din vakillariga nisbatan hurmatda bo‘lishga chagqirilgan.
Umuman olganda, O‘zbekistonda sovet davlati o‘rnatilgunga qadar islom dini jamiyatning
ma’naviy ozig'i vazifasini bajarib keldi. Shu bois ham mamlakatimiz azal-azaldan gadimiy dinlar
rivoj topgan makon sifatida dunyo sivilizatsiyasi tarixida alohida mavqgega ega. “Bu muborak
zaminda bizning ajdodlarimiz boshqa din vakillariga doimo hurmat bilan gqaragani, mana shu
yurt ozodligi yo‘lida ular bilan birga kurash olib borgani, yelkadosh bo‘lib mehnat qilganini
hech kim inkor eta olmaydi”[4.7;13-15-b.].

Yurtimizda islom diniga xalqimizning e’tiqodi mustahkamlangan sharoitlarda ham
taraqqiyparvar ulamolar, siyosatchilar, davlat arboblari diniy omillar asos bo‘lib janjallar
chiqgishiga yo‘l go‘ymaganlar. Qur'onning “Baqara” surasining 256-oyatidagi “dinda zo‘rlik yo‘q,
zero, to‘g'ri yo'l yanglish yo‘ldan ajrim bo‘ldi. Bas, kim shaytonni (yoxud butlarni) inkor etib,
Allohga imon keltirsa, demak, u buzilmas, ishonchli halgani tutibdi. Alloh eshituvchi va
biluvchidir’[6;42-b.] degan qoida ular uchun dasturulamal bo‘lgan. Yurtimizda barcha
davrlarda dinlararo bag‘rikenglik tamoyili amal qilganligi quvonarli holdir.

Islom dini xalqlar orasida tinchlik va do‘stlik masalalariga keng o‘rin ajratgan bo'lib,
bunda boshqa dinga e’tiqod qiluvchilar bilan hamkorlik qilishga chaqiradi. Qur'onda aniq-
ravshan qilib aytib qo‘yilgan: “Alloh sizlarni diniy urush qilmagan va diyorlaringizdan quvib
chigarmaganlarga yaxshilik va adolat gilishdan qaytarmas. Albatta, Alloh adolat qgiluvchilarni
yaxshi ko‘radir”’[6;550-b.] (“Mumtahana” surasi, 8-oyat). Islomda odamlar o‘rtasidagi, ularning
qilgan amallaridan tashqari, hech qanday farqlarning tan olinmasligi bugungi kunda butun
dunyoda turli xalglar orasidagi tinchlik va do‘stlikning asosi hisoblanadi, desak to‘g'ri bo‘ladi.
Qur’onda aytilishicha: “Ey, odamlar! Biz sizlarni bir erkak (Odam) va bir ayol (Havvo) dan
yaratdik va sizlarni o‘zaro tanishishingiz uchun xalglar va qabila (elat)lar qilib qo‘ydik. Albatta,
Allohning huzurida eng hurmatligingiz eng taqvodoringizdir. Albatta, Alloh biluvchi va
xabardor zotdir”[6;517-b.] (“Hujurot” surasi, 13-oyat). Yuqorida keltirilgan tabarruk manbaga
asoslanib aytish mumkinki, har qaysi dinning mugaddas manbai odam o‘ldirmaslik, o‘g'rilik
qilmaslik, yolg‘on guvohlik bermaslik, odamlar va millatlar, xalglar orasini buzmaslik kabi
insonparvar, bag‘rikenglikka undovchi g‘oyalarni targ‘ib qiladi va shu asosda jamiyatda tinchlik
va bargarorlikning ta’'minlanishiga xizmat qiladi. Millatlararo totuvlik va diniy bag‘rikenglikni
targ‘ib qiluvchi ushbu g‘oyalar BMT Bosh Assambleyasining yalpi sessiyasida qabul gilingan
“Ma’rifat va diniy bag'rikenglik” deb nomlangan maxsus rezolyutsiyasi talablariga to‘la mos
keladi.

Vatanimiz hududida dinlararo bag‘rikenglik tamoyili barcha davrlarda amal gilganiga
ko‘plab misollar keltirish mumkin. Chor Rossiyasi hukumati XVI-asr oxirida qadimiy
udumchilarni quvg‘in qilganda, ularning ko‘pi O‘zbekistonga qochib kelib yashaganlar. XIX
asrning 40-yillarida mennonitlar - nemislar chorizm ta’qibidan qochib, Xivaga joylashganligi
ham xalqimizning bag‘rikengligidan nishonadir. Bugun respublikamizda 130 dan ortiq millat,
elat vakillari istiqomat qiladilar, adliya organlari tomonidan O‘zbekiston hududida Islom, Rus
Pravoslav cherkovi, Rim- katolik cherkovi, Injil, xristian baptistlari cherkovi, Yettinchi kun
xristian adventistlari cherkovi, Injil-lyuteran cherkovi, Yahudiy diniy jamoalari, Buddaviylik va
boshqa 16 ta diniy konfessiyaga taalluqli 2239 ta diniy tashkilotlari ro‘yxatga olinib, rasman oz
faoliyatini olib bormoqda. Ulardan 2065 tasi musulmonlarga tegishli bo‘lib, umumiy diniy
tashkilotlarning 92 % ni tashkil etadi[7;41-47-s.].

Darhagqiqat, islom bag‘rikenglik dinidir. Unda ilm va ilm ahli qaysi din vakili bo‘lishidan
qat'iy nazar, hurmat qilinadi. Islom kishilardan Ahli kitoblarga, ya’'ni boshqa din vakillariga lutf
va chiroyli muomalada bo‘lishni talab qilgan: “Sizlar ahli kitoblarning zulm qilganlaridan
boshqalari bilan faqat yaxshi uslubda mujodala etinglar va ularga: “Biz o‘zimizga nozil qgilingan
narsaga iymon Kkeltirdik, bizning ilohimiz va sizning ilohingiz birdir va biz Unga
bo‘ysunguvchimiz”, denglar (“Ankabut” surasi, 46- oyat) [6;402-b.].

Darhaqiqat, musulmonlar, xristianlar va boshqa din vakillarining O‘zbekiston zaminida
birgalikda hamnafas va hamjihat bo‘lib yashashi diniy-ma’naviy totuvlikning nodir timsoli va
barcha din vakillariga nisbatan bag‘rikenglikning eng yaxshi namunasi deb hisoblashga
asoslidir. Mamlakatimiz aholisining 80 foizini o‘zbek, 4,9 foizini tojik, 3,8 foizini rus, 3,6 foizini
esa qozoq millatiga mansub kishilar tashkil etgan. Jami 130 dan ziyod millat va elat vakillari
orasida islomdan tashqari xristianlik, iudaizm va buddizm dinlariga e’tiqod qiluvchilar ham
bor.

O‘zbekistonda diniy bagrikenglikni toliq ta’'minlashga keng imkoniyatlar yaratilib,
gonuniy kafolatlanganligi yuqorida keltirilgan dalillardan yaqqol ko‘rinadi. Shuni ham
ebtiborga olish zarurki, milliy o‘zligimizni anglashda milliy qadriyatlar va stereotiplarga
ebtibor bermaslik jamiyatdagi islohotlar jarayoniga, ma’'naviy hayotga zarar yetkazishi
mumkin. Qator Sharq mamlakatlarining tarixiy tajribasi, xususan, bizda ham g'arbcha
qadriyatlar hamda stereotiplarni yuzaki va tez qaror toptirish ochiqdan- ochiq qarshilikka duch
kelayotganligini ko‘rsatmoqda.

Shunday sharoitda diniy bagrikenglik va milliy o‘zlikni anglashga zid bo‘lgan ayrim
muammolar ham mavjudligini e’tiborga olish zarur bo‘ladi. Bu birinchidan, missionerlik
yo‘nalishida yaqqol namoyon bo‘lmoqda. Missionerlik diniy bag‘rikenglikka tahdid soluvchi
asosiy sabablardandir.

“Missionerlik” asli lotincha “missio” fe’lidan olingan bo‘lib, “yuborish”, “vazifa
topshirish”, missioner esa “vazifa bajaruvchi” degan ma’nolarni anglatadi [3.113;53-b.]. Islom
ensiklopediyasida missionerlik (missiya so‘zidan) - biror dinga e’tiqod qiluvchi xalglar orasida
boshga bir dinni targib qilish [3.57;306-b.], — deb ta’riflangan. Missionerlik, asosan,
nasroniylikka xos. IV asrda paydo bo‘lgan. Prozelit — bu o'z dinidan voz kechib, boshqa dinga
o‘tgan odam. Missionerlar islom dinini, muqgaddas Kkitobimiz “Qur’on”ni, muborak
Hadislarimizni maqgsadlariga mos holda talqgin qilish va nasroniylikni ulug‘lash orqali soddadil
musulmon birodarlarimizni, ayniqsa yoshlarimizni o‘zlariga og'dirib olishga harakat qilmoqda.
Missionerlarning noqonuniy faoliyati dinlararo va millatlararo nizolar, tub millat vakillari

oilalaridagi kelishmovchiliklarning avj olishi, mahallalardagi musulmon diniga mansub aholida
boshqa din vakillariga nisbatan salbiy hissiyotlarning shakllanishi kabi salbiy holatlarni keltirib
chigaradi.

Missionerlar islom tarixini soxtalashtirib, oz dinlarini targ‘ib qiladilar. “Vaholanki,
bugungi kundagi ma’naviy hayotimizni islom dunyosida cheksiz ehtirom qozongan Imom
Buxoriy, Imom Termiziy, Imom Moturidiy, Abu Muin Nasafiy, Burhoniddin Marg‘inoniy,
Bahovuddin Nagshband, Ahmad Yassaviy, Mahmud Zamaxshariy kabi allomalarimiz bilan
bog‘laymiz, chunki bu buyuk insonlarning aziz nomlari, o‘lmas merosi mugaddas islom dini
bilan chambarchas bog‘lanib ketgan. Qur'ondan so‘ng ahamiyati jihatdan ikkinchi o‘rinda
turadigan Imom Buxoriyning “As-Sahiyh”i, Mahmud Az-Zamahshariyning arab tili
grammatikasini to‘liq o'z ichiga olgan “Al-Mufassal”i, Burhoniddin Marg‘inoniyning musulmon
huquqgshunosligi to‘grisidagi “Hidoya”si bugungi kunda ham islom olamida bosh manba
sifatida mashhur”[1;126-b.].

Ikkinchidan, mavjud muammoning yana bir yo‘nalishini diniy fundamentalizm va
ekstremizmda ko‘rish mumkin. Bu “dinda haddan oshish” bilan bog‘liq holatdir. Bu an’anaviylik
bilan zamonaviylik o‘rtasidagi nisbat orqali kechadi, deb aytish mumkin. U “dinda kamchilikka
yo‘l qo‘yuvchi, unga jafo qiluvchi, arabchasiga aytganda “tafritchilar’ni tanib olish, ulardan
ehtiyot bo‘lish va ularni yo‘lga solish nisbatan oson ish. Ammo ularning teskarisi bo‘lgan, “dinda
haddan oshuvchi”, “dinni qattiq tutuvchi” kabi nomlar bilan aytiladigan shaxslarni tanib olish,
ulardan ehtiyot bo'lish va ularni yo‘lga solish, nihoyatda muhim ishdir”[3.144;180-b.].

Ma'lumki, islomda dinda haddan oshishni anglatuvchi quyidagi tushunchalar mavjud:
1) g'uluv; 2) totarruf; 3) tanattuv; 4) tashadud; 5)unar [3.144;181-b.]. Ularning har biri o‘zining
ma’nosiga ega bo‘lib, haddan oshishning ayrim holatlarini ifoda etadi. Dinda haddan oshishning
oldini olishda shuni ham entiborga olish zarurki, “maslum bir din o‘z tabiati, xususiyatiga ko‘ra
ganchalik dunyoviy, ratsional, tolerant xarakterga ega bo‘lmasin, unga bo‘lgan munosabatni
doimiy ravishda izga solib, unga nisbatan mafkuraviy tashviqot olib borilmas ekan, mazkur
dinga bo‘lgan e’tiqod qiluvchilar tabiatida asketizm va diniy aqidaparastlik kayfiyatlari paydo
bo‘la boshlaydi... davlat va din, jamiyat va din o‘rtasidagi murakkab aloqadorlik barcha davrlar
va jamiyatlar uchun normal holat bo‘lib, bu normal holat istalgan paytda diniy aqidaparastlik
va ekstremistik vaziyat qol kelgan oqimlar yoki guruhlar uchun reaksion vaziyatga
aylantirilishi mumkin”.

Yuqorida keltirilgan fikrga asoslanib aytish mumkinki, “dinda haddan oshish”ning har
ganday ko‘rinishi jamiyatda beqarorlikka sabab bo‘lishi mumkin. Bizning fikrimizcha, diniy
aqidaparastlik va fundamentalizm kabi illatlar biron-bir magsadga ko‘ra shakllantirilmagan
taqdirda diniy ilmlarning rivojlantirilmasligi, din asoslariga bo‘lgan diletant munosabatlari
oqibatida ham shakllana borib, jamiyat hayotidagi jiddiy illatga aylanishi mumkin. Bu salbiy
illatlar jamiyatning barcha sohalariga o‘z tabsirini o‘tkazadi: “...din dezintegratsion va ma’lum
munosabatlarda disfunksional faktor sifatida xizmat qilishi mumkin, masalan, bir dinning o‘zi
ijtimoiy oqibatlariga ko‘ra qanday kontekst asosida faoliyat olib borishiga qarab ham ijobiy,
ham salbiy funksiyani bajarishi mumkin. Turli ijtimoiy vaziyatlarda bir diniy mexanizmning o‘zi
ganchalik funksional bo‘lsa, shunchalik disfunksional bo‘la oladi. Din bir sharoitda
stabillashtiruvchi faktor bo‘lsa, boshqa sharoitda ixtilof va notinchlik faktoridir” [3.36;119-s.].
Ushbu fikrdan ko‘rinadiki, dinning jamiyatda o‘z funksiyalarini pozitiv amalga oshirishida diniy
bag'rikenglik va oqilonalik asosiy faktor bo‘lsa, salbiy funksional holatida diniy fundamentalizm

va aqidaparastlik hal qiluvchi rols o‘ynaydi. Salbiy funksional holat esa, “dinda haddan
oshish”ning ko'rinishi bo'lib, jamiyat barqarorligiga jiddiy tahdid soladi. Shu sababli “dinda
haddan oshish”ning har ganday ko'rinishining oldini olish bugungi kunning muhim
vazifalaridan biridir. Chunki, agidaparastlik va fundamentalizm mustabid tuzum davrida
Markaziy Osiyoni, nafaqat iqtisodiy-siyosiy jihatdan tanazzulga mahkum etdi, balki ma'naviy va
mabcrifiy jihatdan ham bir necha asrlar davomida shakllangan anbanaviy maktablar tizimini
ham izdan chiqardi.

So‘nggi yillarda dunyoda diniy ekstremizm va terrorizm tahdidlari tobora kuchayib
bormoqda. Xalgimizning milliy tabiatiga, e’tiqodimiz, urf-odat, odob-axloq va
qadriyatlarimizga, turmush tarzimizga zid bo‘lgan zararli g'oyalar yoshlarimizning ong-u
tafakkuriga salbiy ta’sir ko‘rsatmoqda. Ekstremistik tashkilotlar va terrorizm dinni niqob qilib,
hokimiyat uchun kurashda dindan g‘arazli maqsadlarda foydalanib, insoniyatga, uning bugungi
va kelgusi istigboliga jiddiy tahdid solmoqda.

Uchinchidan, yo‘nalishdagi muammo, islomni “soxta islomiy g‘oyalar bilan”
tenglashtirishga urinish, islom va demokratiyani bir-biriga qarshi qilib qo‘yish, turli dinlar
o‘rtasida ixtiloflarni keltirib chigarishga urinishlar bilan bog'liqg.

Ma’rifat va diniy bag'rikenglik jaholatning har qanday ko‘rinishining ildizini qirqadi, har
ganday tahdid va xatarlarning oldini oladi. O‘zbekiston davlati siyosatida din, diniy merosning
milliy o‘zlikni anglashga tabsiri muammosi yangicha yechim topdi. Avvalo, sobiq totalitar rejim
bilan bog‘liq “kommunistik” mafkura aqidalaridan xolos etildi. “Din”, “diniy meros” va “milliy
o‘zlikni anglash” tushunchalarini milliy g'oya negizlari asosida talqin etila boshlandi. Din, diniy
meros yangicha ma’no va mazmun kasb eta boshladi. Dinga afyun sifatida garash yoki mutlaqo
inkor etish, millatlarni yo‘q bo‘lib ketish bilan bog‘liq “marksistik” garashlarning bir tomonlama
ekanligi, millatlarning milliy o‘zlikni anglashining rivojlanishiga yo‘l qo‘yilmaganligi, sobiq
Sovet davlati siyosatida o‘ta mafkuralashib, inson manfaati, haq-huquqlarini, erkinliklariga zid
holda hayotga tatbiq etilganligi ijtimoiy hayot tajribasi tasdiqlab turibdi[1;114-b.].

